
ਸਾਡੀ ਬਾਲਵਾੜੀ ਵਿਕਟੋਰੀਆ ਦੇ ਸਿੱਖਿਆ ਅਤੇ ਸਿਖਲਾਈ ਵਿਭਾਗ ਦੇ ਆਰੰਭਿਕ ਬਚਪਨ ਦੇ ਭਾਸ਼ਾ ਪ੍ਰੋਗਰਾਮ ਵਿੱਚ ਹਿੱਸਾ ਲੈ ਰਹੀ ਹੈ!

[bookmark: _GoBack]ਮੇਰੇ ਬੱਚੇ ਲਈ ਅੰਗਰੇਜ਼ੀ ਤੋਂ ਇਲਾਵਾ ਹੋਰ ਭਾਸ਼ਾ ਸਿੱਖਣੀ ਕਿਉਂ ਮਹੱਤਵਪੂਰਣ ਹੈ?
ਸਿੱਖਿਆ ਮਾਹਰਾਂ ਨੇ ਪਤਾ ਲਗਾਇਆ ਹੈ ਕਿ ਛੋਟੀ ਉਮਰੇ ਵਾਧੂ ਭਾਸ਼ਾਵਾਂ ਸਿੱਖਣ ਦੇ ਬਹੁਤ ਫਾਇਦੇ ਹਨ, ਜਿਸ ਵਿੱਚ ਤੁਹਾਡੇ ਬੱਚੇ ਦੀ ਸੋਚਣ, ਪੜਚੋਲ ਕਰਨ, ਮੁਸ਼ਕਿਲਾਂ ਦੇ ਹੱਲ ਵਿੱਚ ਸਹਾਇਤਾ ਅਤੇ ਉਹਨਾਂ ਦੀ ਆਰੰਭਿਕ ਪੜ੍ਹਨ ਤੇ ਆਰੰਭਿਕ ਲਿਖਣ ਦੀ ਸਿੱਖਿਆ ਵਿੱਚ ਸਹਾਇਤਾ ਸ਼ਾਮਲ ਹੈ।
ਦੂਸਰੀ ਭਾਸ਼ਾ ਸਿੱਖਣ ਨਾਲ ਤੁਹਾਡੇ ਬੱਚੇ ਨੂੰ ਕੀਮਤੀ ਸਮਝ ਮਿਲੇਗੀ ਕਿ ਭਾਸ਼ਾਵਾਂ ਕਿਵੇਂ ਕੰਮ ਕਰਦੀਆਂ ਹਨ। ਜੇਕਰ ਤੁਹਾਡਾ ਬੱਚਾ ਸਿਖਾਈ ਜਾਣ ਵਾਲੀ ਭਾਸ਼ਾ ਪਹਿਲਾਂ ਤੋਂ ਹੀ ਵਧੀਆ ਬੋਲਦਾ ਹੈ ਤਾਂ ਇਹ ਉਸ ਦੇ ਆਤਮ ਸਨਮਾਨ ਅਤੇ ਸਭਿਆਚਾਰਕ ਪਛਾਣ ਨੂੰ ਮਜ਼ਬੂਤ ਕਰ ਸਕਦਾ ਹੈ।
ਸਾਡੀਆਂ ਬਾਲਵਾੜੀਆਂ ਵਿੱਚ ਵੱਖ ਵੱਖ ਭਾਸ਼ਾਵਾਂ ਦੇ ਹੁਨਰ ਨੂੰ ਉਤਸ਼ਾਹਿਤ ਕਰਕੇ, ਵਿਕਟੋਰੀਆ ਦੇ ਵਾਸੀ ਮਜ਼ਬੂਤ ਸਥਾਨਿਕ ਭਾਈਚਾਰੇ ਬਣਾ ਸਕਦੇ ਹਨ ਅਤੇ ਬੱਚਿਆਂ ਨੂੰ ਹੋਰ ਵਿਸ਼ਵੀਕਰਨ ਅਤੇ ਦੁਨੀਆਂ ਨਾਲ ਜੋੜਨ ਲਈ ਤਿਆਰ ਕਰ ਸਕਦੇ ਹਨ।

ਕੀ ਦੂਸਰੀ ਭਾਸ਼ਾ ਸਿੱਖਣ ਨਾਲ ਮੇਰੇ ਬੱਚੇ ਦੀ ਅੰਗਰੇਜ਼ੀ ਭਾਸ਼ਾ ਦੇ ਵਿਕਾਸ ਉਪਰ ਅਸਰ ਪਵੇਗਾ?
ਦੂਸਰੀ ਭਾਸ਼ਾ ਸਿੱਖਣ ਨਾਲ ਤੁਹਾਡੇ ਬੱਚੇ ਦੀ ਸਮੁੱਚੀ ਸਾਖਰਤਾ ਵਿੱਚ ਸੁਧਾਰ ਹੋਵੇਗਾ ਅਤੇ ਉਸ ਨੂੰ ਸਮਝ ਮਿਲੇਗੀ ਕਿ ਭਾਸ਼ਾ ਆਮ ਤੌਰ ਤੇ ਕਿਵੇਂ ਕੰਮ ਕਰਦੀ ਹੈ।
ਜੇਕਰ ਤੁਸੀਂ ਘਰ ਵਿੱਚ ਅੰਗਰੇਜ਼ੀ ਤੋਂ ਇਲਾਵਾ ਕੋਈ ਹੋਰ ਭਾਸ਼ਾ ਬੋਲਦੇ ਹੋ, ਇਹ ਬੱਚਿਆਂ ਦੀਆਂ ਸਮੁੱਚੀਆਂ ਭਾਸ਼ਾ ਹੁਨਰਾਂ ਦੇ ਵਿਕਾਸ ਵਿੱਚ ਸਹਾਇਤਾ ਕਰੇਗੀ। 

ਪ੍ਰੋਗਰਾਮ ਨੂੰ ਕਿਵੇਂ ਪੜ੍ਹਾਇਆ ਜਾਵੇਗਾ?
ਤੁਹਾਡੇ ਬੱਚੇ ਨੂੰ ਦੂਸਰੀ ਭਾਸ਼ਾ ਵਿੱਚ ਪੜਚੋਲ ਰਾਹੀਂ, ਮੁਸ਼ਕਿਲਾਂ ਦਾ ਹੱਲ ਕੱਢਣ ਅਤੇ ਖੇਡਣ ਲਈ ਲਗਾਤਾਰ ਉਤਸ਼ਾਹਿਤ ਕੀਤਾ ਜਾਵੇਗਾ।
ਬੱਚੇ ਮਿਥਵੀਂ ਪੜ੍ਹਾਈ ਦੀ ਪਹੁੰਚ, ਉਹਨਾਂ ਦੀਆਂ ਗਤੀਵਿਧੀਆਂ ਰਾਹੀਂ ਸਿੱਖਣ ਨੂੰ ਹੱਲਾਸ਼ੇਰੀ, ਉਹਨਾਂ ਨੂੰ ਨਾਟਕ, ਕਲਾ, ਸੰਗੀਤ ਅਤੇ ਕਹਾਣੀਆਂ ਰਾਹੀਂ ਜੋੜ ਕੇ, ਅਤੇ ਇਸ ਤਰ੍ਹਾਂ ਕਰਦਿਆਂ ਉਹਨਾਂ ਦੀ ਸ਼ਬਦਾਵਲੀ ਨੂੰ ਵਧਾਉਣ ਰਾਹੀਂ ਸਿੱਖਣਗੇ।
ਭਾਸ਼ਾ ਦਾ ਪ੍ਰਯੋਗ ਰੋਜ਼ਾਨਾ ਦੀਆਂ ਸਿੱਖਿਆ ਅਤੇ ਗਤੀਵਿਧੀਆਂ ਵਿੱਚ ਵੀ ਬੁਣਿਆ ਜਾਵੇਗਾ, ਜੋ ਬੱਚਿਆਂ ਨੂੰ ਭਾਸ਼ਾ ਆਪਣੇ ਆਪ ਵਰਤਣ ਦੇ ਬਹੁਤ ਸਾਰੇ ਮੌਕੇ ਪ੍ਰਦਾਨ ਕਰੇਗਾ।

ਇਹ ਭਾਸ਼ਾ ਕਿਵੇਂ ਚੁਣੀ ਗਈ ਸੀ?
ਕਿਹੜੀ ਭਾਸ਼ਾ ਪੜ੍ਹਾਈ ਜਾਵੇਗੀ ਦੀ ਚੋਣ ਭਾਈਚਾਰੇ ਦੀ ਅਗਵਾਈ, ਬਾਲਵਾੜੀਆਂ ਦੀ ਦਿਲਚਸਪੀ ਅਤੇ ਕਾਬਲ ਸਿਖਾਉਣ ਵਾਲਿਆਂ ਦੀ ਉਪਲਬਧਤਾ ਅਤੇ ਕੁਝ ਕੇਸਾਂ ਵਿੱਚ ਪ੍ਰਾਇਮਰੀ ਸਕੂਲ ਵਿੱਚ ਭਾਸ਼ਾ ਦੀ ਪੜ੍ਹਾਈ ਵਿੱਚ ਲਗਾਤਾਰ ਸਹਾਇਤਾ ਦੇ ਆਧਾਰ ਤੇ ਕੀਤੀ ਗਈ ਸੀ।
ਬਾਲਵਾੜੀ ਤੁਹਾਨੂੰ ਸਮੇਂ ਸਮੇਂ ਤੇ ਪ੍ਰੋਗਰਾਮ ਬਾਰੇ ਜਾਣਕਾਰੀ ਦਿੰਦੀ ਰਹੇਗੀ ਅਤੇ ਜੋ ਦਿਲਚਸਪੀ ਲੈ ਰਹੇ ਹਨ ਉਹਨਾਂ ਨੂੰ ਘਰ ਵਿੱਚ ਭਾਸ਼ਾ ਵਰਤਣ ਦੇ ਮੌਕੇ ਵੀ ਪ੍ਰਦਾਨ ਕਰੇਗੀ।

